
pantes menawi dados garwa paduka ingkang sinuwun. Nanging 
sinuwun. 
Prakosa : Nanging priye ? 
Patih : Menapa jagat mung sak godhong kelor. Kathah para kenya kang 
sulistya, menawi perlu putraning jawata pundi, atmjaning pandita pundi, 
sutaning sudagar pundi, kalebet putraning narendra pundi. Waton dados 
condhonging galih paduka sinuwun kula sagah dados ganjel ampeyang 
paduka ingkang sinuwun. Nanging menawi ngantos paduka 
angayunaken Dewi Drupadi adhuh sinuwun, kenging winastan cebol 
nggayuh lintang. Lempoh ngubengi jagat karana Dewi Drupadi sampun 
winengku dening tetungguling satriya ing madyapada pambayuning 
Pandawa ingkang sinebat Raden Puntadewa. 
Prakosa : Tih. 
Patih : Kula wonten dhawuh ? 
Prakosa : Ucapmu bener nanging bener tumrape kowe wong jirih getih 
wedi mat.i Tumraping wong wedi kangelan tumrape wong mingkuh 
marang pekewuh. 
Patih : Inggih, ndherek kepareng paduka. 
Prakosa : Sing dadi ratu dudu kowe. Goblok ! 
Patih : Lajeng keparengipun ? 
Prakosa : Kasembadane gegayuhanku mau yen ora bisa kanthi sarana 
prayoga. Bakal dak tindake nganggo caraku. 
 
Sulukan Ada-ada 
Soroting pandam sumuluh, 
Amadhangi jroning pasareyan, 
Ngenani wadana aremu-remu, 
Kalingan ngangrangan sang dyah manehenkung, O 
Sang kakung ngrerepa babo eman-eman, 
Ulun tadha runtik berating tik brangta, O 
 
Prakosa : Jungkung Mardeya. 
Mardeya : Nun kula wonten dhawuh. 
Prakosa :  Wos-wose pisan iki kowe ora kena mbadal dhawuhku. 
Mardeya : Kepareng paduka kanjeng kaka prabu ? 
Prakosa : Tangeh kelakon yen dirembug srana aris, becike aja talumpe 
dina iki budhala marang Negara  Cempala, Drupadi colongen, drupadi 
colongen. Yen ta Jungkung Mardeya kelakon malakramakake pun 
kakang, ora ujar ora kao yen ta kowe kepingin nambut susilaning akrama 
anake thethekan ngendi aku saguh nglamarake. Lan mbok menawa kowe 
koraban nggonmu ngayahi wajib, mbesuk patimu tak kijing emas. 

Patih : We lha kok ganjaran loro we kok pait kabeh. Ditari rabi kok arep 
dientuke anak wewe, arepa dikijing kencana wong wis mati apa isoh 
ngrasakake. 
Mardeya : Kaka prabu, perkawis ganjaran pinanggih wingking jrih 
angabdekaken ngarsa paduka kanjeng kaka prabu. Dinten mangke 
kalilana ingkang rayi nyuwun pamit pejah. 
Prakosa : Ora dak kon mati, nanging pintera angrabekake pun kakang. 
Mardeya : Kula nyuwun idi pangestu kanjeng kaka prabu. 
Prakosa : Lelungsen dak bebakali, sesantiku jaya-jaya wijayanti nir ing 
sambikala. Bisaning kasembadan ndhusta Dewi drupadi. Tihh !!! 
Patih : Nun wonten dhawuh. 
Prakosa : Kerig lampit brungkat kimpul wadyabala Negara 
Paranggubarja waton lanang nyandhak gaman aja kurang saka patang 
puluh pamancat. Aja kurang saka patang puluh pamancat miranti 
gegamaning yuda. Yen nganti ana kabar putri ilang ora kena gawe kisruh 
padhanging Negara Cempala nanging kosok baline tih. Yen nganti ana 
opyak maling kecekel talumpe byuk bareng tumandang. Kapurancang 
gantholana beteng jugrugana dibumi angus dadekne karang abang negara 
ing Cempala. 
Patih : Prastawa dhawuh paduka mboteng kirang anggen kula mundhi. 
Kalinana madal pasilan. 
Prakosa : Tih budhal sawadya aja tinggal ing kaprayitnan ! 
 
Srepeg lasem. Budhalan sabrang dilanjutkan perang gagal. Trustakethu 
berpapasan dengan Tunggaranangga. 
Ada-ada girisa 
Ridhu mawur, 
Mangawur-awur wurahan, 
Tengaraning ajurit, 
Gong maguru gangsa, 
Teteg kadya butula, 
Wor panjriting turangga esthi, 
Rekatak ingkang, 
Dwaja lelayu sebit. 
 
Tunggaranangga : Wah kisanak mandhega dhisik, aku kepingin takon 
karo kowe. Punggawa saka ngendi ? Jenengmu sapa ? Sarta pangkatmu 
apa ngakua dak takoni. 
Trustakethu : Keparat murang tata bet-beting durung nganti sarawung 
temah tanpa nganggo tata karma. 
Tunggaranangga : Ditakoni ora keduga persaja malah kedumal-kedumel 
sak karepe dhewe. 



156 
 

 
 

Trustakethu : Malah kowe ngakua luwih dhisik wong saka ngendi lan 
pangkatmu apa, lan kawruhana bumi sing kok idak iki wewengkone ratu 
gustiku. Aja kandel kamanungsanku benere kowe wis antuk perkara 
ngancik jajahan liyan tanpa nganggo pepoyan sadurunge. 
Tunggaranangga : We lha babo-babo. 
Trustakethu : Babo arep apa ? 
Tunggaranangga : Ngendelake dupeh menang blabak. 
Trustakethu : Sak karepmu nggonmu ngarani. 
Tunggaranangga : Ora tedheng ngaling-aling saka Negara Paranggubarja, 
kekesede ratu gustiku Prabu Jungkung Prakosa. Patih Tunggaranangga 
aranku. 
Trustakethu : Patih Tunggaranangga ? 
Tunggaranangga : Iya. Sapa tumuli enggal persajaa ? 
Trustakethu : Ala tanpa rupa mantri wasesaning praja Cempala, kekesede 
ratu gustiku sang Prabu Sucitra. Patih Trustakethu kekasihku. 
Tunggaranangga : Patih Trustakethu ? 
Trustakethu : Iya pancen mengkono. 
Tunggaranangga : Yen pancen mengkono prayogane kowe sakanca 
nyimpanga arep tak nggo liwat sawadya kancaku. 
Trustakethu : Lancang pangucapmu. Duwe karep apa kowe kepingin 
mlebu jajahan Cempala ? 
Tunggaranangga : Mbuh ora idhep. Mung trima ngemban prentahing 
ratu gustiku aku kadhawuhan mengetan kudu ngetan. 
Trustakethu : Ora kena. Balia yen ora gelem persaja. 
Tunggaranangga : Iba dukaning sang nata yen nganti ta aku wani 
ngancangi keparenging gustiku. Mula aku ora wedi sapa-sapa, semingkira 
sawadya kancamu. Mundura tak nggo liwat. 
Trustakethu : Kosok baline aku ya ora wedi sapa-sapa, sing tak wedeni 
amung pernatan Negara Cempala. Ana pawongan manca praja mangka 
tanpa idi palilahing negara wani mlebu kudu bali. Yen ora gelem bali aja 
takon dosa, ana wadi tak nggo brengkat sirahe. 
 
Ada-ada jugag. 
Krodha muntab lir kinetab duka yayah sinipi, 
Jaja bang mawinga wengis, 
Netra kocak ngondar-andir, 
Wadana mbranang, O, 
Yayah sekar wora-wari bang, 
Soring jangga malatu-latu, 
Sinabeta marang segedheng bel, 
Metu dahanane, O. 
 
Tunggaranangga : We lah iblis laknat. Trustakethu. 

Trustakethu : Apa ? 
Tunggaranangga : Sajengkang kulitmu sakentheng sirahmu sangucap 
waton ngucap. 
Trustakethu : Yen perlu cobanen. Yen ana kepingin manungsa mulih 
mung kari kabar. 
Tunggaranangga : We dijagakne patiku ana kene keparat. Yen ngono 
wani karo aku keparat ? 
Trustakethu : Sing tak wedeni apamu. 
Tunggaranangga : Wa waton ora rupa tak sawang. Ora lena 
pangendhamu tepak dhadhamu ora mutah getih tak sembah ider-ideran. 
Trustakethu : Ketogna dayamu tandhing karo Trustakethu. 
 
Srepeg. Perang antara Trustakethu dengan Tunggaranangga. 
Tunggaranangga kalah, Palaran. 
Tunggaranangga : Kranjingan kranjingan. Tumandange mung sak 
kepenake dhewe, tangane tumama marang sirahku. Trustakethu. 
Trustakethu : Apa ? 
Tunggaranangga : Semono kadigdayanmu ? 
Trustakethu : Aja mbobot kaprawiran mungsuh arep bali. 
Tunggaranangga : Wah, ora tak undur jangkahku. Apa kang katon ? 
Trustakethu : Nyandhak gaman, ora-orane tinggal glanggang colong 
playu. 
Tunggaranangga : Wateken aji jayamu, gugahen gembolanmu. Nganti 
tumpang suh nggonmu matek aji japamantra. Pupuh bindhi pecah 
ndhasmu kelakon ! 
 
Perang gada. Tunggaranangga kalah. Wadyabala lain menyerang. 
Pragota : Lebur-lebur uripa nandhang ala haha genjik. 
Gecul : Mas nggonmu ki genjik sarungan mas ? 
Pragota : Hahha we uwong ta ki mau. 
Gecul : Apa rumangsamu lempung diendheg-endheg iya. Iki uwong mas 
tamatna mas. Jangan menghina mas. 
Pragota : Wa jabang bayik, tak kira brutu jebul irung ta iki. 
Gecul : Apa nek cara nggonmu brutu karo bokong seje klurahan mas. 
Wong wis genah ning kene kok diarani brutu, mbok aja kaya ngono mas. 
Ayo ngakua jenengmu sapa ndang tak pateni. 
Pragota : Haha apa wis weruh dokokane nyawa rekane ki. 
Gecul : Ayo ngakua sapa jenengmu ? 
Pragota : Babu saka Negara Mandura, Patih Pragota, celeng hahaha. 
Gecul : We lha jenenge dawa men Patih Pragota Celeng Hahaha. 
Pragota : Wong mendho wong butuh haha. 
Gecul : Hus ora kakehan crewet, kene ki temenanan kok kono malah 
cengengas-cengenges. 

Pragota : Wah tumenggung ki pangkatku dik. Pragota jenengku dik. 
Celeng perseke kowe dik. 
Gecul : Celenge didhahar dhewe mas. 
Pragota : Wah haha, jenengmu sapa le ? 
Gecul : Sejagad ora oleh papat. 
Pragota : Ora oleh yowis, sitok durung karuan nek arep kok. Wah jabang 
bayik, kowe mbiyen ya dilahirke mbokmu le ? 
Gecul : Aja banget-banget ta mas. Kowe dak kandani ya mbiyen ana wit 
kepoh gedhi kae ana sarean. Wohe mung siji ana ndhuwur bareng 
kanginan wohe jiblok ketatap kijing mlethek dadi aku ngono. 
Pragota : Wah ya ngawur. 
Gecul : Wong sing ngawur ki ya sing takon kok. 
Pragota : Haha wujud kaya ngene ki mau-maune ki piye. Wanda kok 
mblekotrok. Upama kuwi. 
Gecul : Iya upama piye ? 
Pragota : Wah haha upama kowe ki mbiyen dilahirke mbokmu, mbokmu 
ya gelem ngopeni ? ya gelem nusoni ? 
Gecul : Wah mbok aja banget-banget mas. Wis gage kowe sida takon 
jenengku ora. 
Pragota : Jenengmu sapa ? 
Gecul : Jagad ora oleh papat rupane. Raden mas. 
Pragota : Jayalodong. Tak titeni anggere kaya ngono kuwi Jayalodong. 
Gecul : Ora sae. Tumenggung. 
Pragota : Gethotprocot. 
Gecul : Duk. 
Pragota : Tumenggung Patratholo. 
Gecul : Ora sae. 
Pragota : Tumenggung Bokglondor. 
Gecul : Ora wae. 
Pragota : Mandraloji. Tak titeni. 
Gecul : Kowe yen takon karo aku iki rupane Raden Mas Tumenggung 
Citrakusuma Hadimanggala. 
Pragota : Haha, kaya ngono kuwi Citrakusuma. Wah jabangbayik. 
Gecul : Wong ki yen gething aja banget-banget lho mas. Ila-ila wong jawa 
wong ki yen gething kebanget mbesuk anakmu ndak tiru-tiru. 
Pragota : Ora ujar ora kaul, anakku yen tiru kowe tak jebleske ngleri gek 
modar gek uwis haha. 
Gecul : Ora caturan ! 
Perang garingan, Gecul kalah. Jungkung Mardeya tampil. 
Ada-ada Girisa 
Ridhu mawur, 
Mangawur-awur wurahan, 
Tengaraning ajurit, O, O, 

Gong maguru gangsa, 
Teteg kadya butula, 
Wor panjriting, O, O, 
Wor panjriting turangga esthi, 
Rekatak ingkang, 
Dwaja lelayu sebit, O. 
 
Mardeya : We ladalah, ora ngerti bibiting pasulayan ngerti-ngerti wis 
perang gegempuran. Wadya saka Paranggubarja sumingkira, sumingkira 
tak trajange dhewe. Babo keparat, sapa sing dadi andeling yuda saka 
Negara Cempala ? 
Setyaki : Heee. 
Mardeya : Ana swara gemleger dak tonton mung pletik-pletik bocahe 
sakecik. Sapa gus ? 
Setyaki : Ala tanpa rupa satriya Swalabumi Raden Setyaki. Kang 
mangsakala iki wus manunggal lawan wadya Cempala. 
Mardeya : Bagus. Nadyan mrangi tatal paripaksa kowe sumingkira 
sawadya kancamu labet saka gedhening pangemanku. 
Setyaki : Aja ndadak kakehan bebangar. Kowe sapa ? 
Mardeya : Sentana Paranggubarja kadang nata kakang prabu, Raden 
Jungkung Mardeya kekasihku. Yen kowe ora keduga sumingkir aja takon 
dosa. 
Setyaki : Malah kowe yen ora keduga bali ana satriya dak babati 
sakancamu. 
Mardeya : Glintir dadi klalaran keparat ! 
 
Sampak lasem, Jungkung Mardeya melawan Setyaki. Mardeya kalah 
dan memanah. Perangan panah antara Mardeya dengan Trusthajumna. 
Mardeya kalah. 
Mardeya : Wadya Paranggubarja, balia balia. Dhasare peperangan iki yen 
menang tanpa kukupan mangka yen kalah tombok kewirangan. Luwih 
becik nyimpang dalan nyimpang dalan. 
 
Sampak. Wadyabala Paranggubarja kembali. Trusthajumna bertemu 
dengan Setyaki dan Pragota. Pathet Mambeng. 
 
Sinung wadi, 
Sinung wadi jagad kali among, 
Bak lumembak ombaking segara angron, 
Ae ana bale lumut ambregenggeng, O, 
Awista dhenceng-dhencengan, O. 
 
Trusthajumna : Dhimas Setyaki. 

Setyaki : Kakang Trusthajumna apa ? 
Trusthajumna : Aja kurang pamengku yayi. Dene pun kakang wani 
ngrebut mungsuhe si adhi. 
Setyaki : Ya ora dadi ngapa. Jer kabeh mau kesurung saka rasa 
manunggal lan sarta tetunggalan. 
Trusthajumna : Yayi mapan iya mengkono. Wadya kang wus mlayu ora 
susah dibujung, luwih-luwih ki manjing wana. 
Setyaki : Keparenging kakang mas ? 
Trusthajumna : Ingkang ana alas bisa wuninga si adhi mangka yayi ora 
bisa wuninga ingkang ana jro wana. Ora wurunga si adhi bakal gampang 
kena pawekaning mungsuh. 
Setyaki : Sabanjure cumadhong keparenging kakang mas. 
Trusthajumna : Padha sumenea ana palereman. 
Setyaki : Yen pancen mangkono tumuli prentahno ngudhukake gendera 
tumunggul yuda lan sarta ngerek gendera putih dadi pratandha sigeg 
nggone panca pakah. 
Trusthajumna : Yayi iya. 
 
Ada-ada Mataraman 
Sigra kang bala tumingal, 
Acampuh kang samya medali, 
Lir thathit wileting gada, 
Dhah ywang gung manguncang niti, 
Mbenjang Sang Aji mijil, 
Lathinya ngedali wuwus, 
Drestha sura wilaga, O, O. 
 
Setyaki : Kakang Patih Pragota. 
Pragota : Haha kula raden. 
Setyaki : Prentahna wadya Dwarawati Mandura. 
Pragota : Keparengipun ? 
Setyaki : Yen rahina baris pendhem yen wanci ratri baris kenjer 
ngawekani tindak pakartine mungsuh. 
Pragota : Wah inggih sendika. 
Setyaki : Ayo kakang mas dak dherekake manjing pakuwon. 
Trusthajumna : Ayo yayi aja tinggal duga lan prayoga. 
 
Srepeg yogya, semua kembali ke Cempala dilanjutkan Goro-goro. 
Adegan Permadi dan Punakawan. Iringan Ketawang Gendhing Alas 
Padhang, sirep, janturan. 
 Mbelah kang mega mendhung tumiyung kaperbawan dening wong 
agung ingkang manehenkung mapan ana lengkehing gunung, kentar-
kentar mambu kemlamar katon tejane. Kang pranyata dudu wong sudra 

sampali macukiling balelungan. Dudu wong loro saudhon telu saurupan 
nanging dene tilaraning sang Prabu Pandhudewayana, nyata panengah 
Pandawa akekasih Raden Pamadi ya Raden Permadi ugi kekasih Pandu 
Siwi Hendratanaya ya kekasih Raden Palguna. Pan lamun sinebat lawan 
jagad musthikaning jawata pathi-pathining madyapada. Parandene ing 
mangke anjegreg pan yayah tugu sinungkura. Datan mobah datan mosik 
lebet ingkang sinandhang risang pandhu  siwi angraosaken Pandawa 
kang tansah kasangsaya-sinangsaya ing lelampahan. Kapaksa ngumbara 
ngulandara angeli  kalunta-lunta, arerendhet ri bandhil parandene tan 
rinaos muhung telenging cipta. Tansah meminta marang panguwasaning 
jawata murih tansah luwar saking panandhang kang sinandhang. 
 Wauta tindakira sang binagus kadherekaken repat panakawan catur. 
Kyai Lurah Semar Badranaya ya Kyai Lurah Semar Nayantaka, Wong 
Boga Kesampir ya sang Dhudha Manang-munung. Ki Lurah Nala Gareng 
ya Cakrawangsa ya Pancal Pamor. Sinambung ing wuntat Kyai Lurah 
Petruk Kanthongbolong dene ing pengker ira sang abagus ya Kyai Lurah 
Bagong. Mangkana pangucape punakawan lamunta kawiyosing lesan. 
 
Suwuk dilanjutkan Pathetan. 
Wadanira layung, 
Kumel kucem mrahnya maratani, O, O, 
Marang sarinanipun 
Males dening ludira kawangwang, 
Nggenana bang sumirat, O. 
 
Semar : Ee niki keparengipun pripun aaa, wiwit oncat saking Negari 
Cempala mangka sampun pinten-pinten wulan. Ee ndara amung tansah 
kendelan kewala gus sebabe napa la. Kula niki mboten kendhat metu 
ndhadhah rina wengi tak ubengi. Ewadene dereng keleresan nggen kula 
ndherek ndara nganti kisruh petung kula pekewuh yen kula gagas bot-
bote kula niku batur mboten mundur ing nggeguntur. Ora mendha ing 
mbebaya lha kok semonipun ndara taksih kirang rena dhateng 
panakawan, lepate ana apa dosa kula napa gus. Aluwung adune wong 
luput dipidana mboten kendel kemawon ndara. Yen pancene Semar luput 
kula aturi midana Nala Gareng. Yen Nala Gareng kalepatan kula aturi 
nggebuki Petruk. Ee yen Petruk sing gegedhen dosa Bagong kula aturi 
nggantung. Ewadene ta Bagong sing lupute gedhe ee Semar mang paring 
arta den. 
Petruk : Ehh wong tuwa yen kakean rembug kaya ngono kuwi. Wong 
lumrah-lumrahe anak molah bapa kepradhah wong tuwa sing kanggo 
tombok anak. Lah kok iki anak dingo ubel-ubelan horo piye. 
Gareng :  Wong yen kakekne Semar ngono wong wis pikun ora bisa 
diurus. Pancen sok anak-anake genti ngemong marang wong tuwane. 

Bagong : Lha wong sing marai mau ki ukurane dhewe-dhewe kok. 
Mangka Semar mangsa nggunanana ya ora. Yowis anggepen omongane 
Semar mau nggo pamitan mbo menowo ora suwe dipundhut marang sing 
kuwasa. 
Petruk : Gong. Sembrana bocah iki. We apa wis siap ditinggal mati 
bapakmu. 
Bagong : Lha witekna ya Semar ki timbangane mung kakean umur we 
kok. Angger esuk malah rebutan sarung karo putune ki apa kuwi, ora 
awur ora sembur ora tutur kok malah mung ngreget-ngregeti ragat. 
Semar : Aa ah Bagong ki waton ngucap. Wani kao wong tuwa mula 
uripmu dhelag-dhelag, lunjak-lunjak kaya tabuh gambang, ndhangak 
kaya senggot ee pendhak mangan ora kelar beteke kowe wani karo wong 
tuwa. 
Petruk : Lah modar ora kowe. Disedakne. 
Bagong : Weh mangsa mandiya wah ora. Semar we kok mandi wong 
mangan ora kelar ki sing muluk sepira. Sing muluk ki sithik-sithik sak 
kuwate. 
Petruk : Wong ora kelar mangan ki upama mangana apa ya wareg. 
Bagong : Ora wareg ya imbuh kok geger. 
Petruk : Rembugan kok karo Bagong. Mangsa menanga wong Bagong ki 
wong musruk. 
Semar : Eeh ndara kawruhan panjenengan paring dhawuh. Ee niki 
panakawan saguh mbiyantu ngrigenaken keparenging bendara. 
Petruk : Ndara, Ndara Permadi prayoga enggal paring dhawuh 
“Panakawan, karepku ngene, sing tak gayuh iki”. Lha niku cara-carane 
wong mikul abot, panakawan melu ngenceng-enceng pamrihe men 
entheng parenging ndara. Mesthine kemawon kula ngertos awrating 
panandhang ndara. Para Pandawa seprana-seprene ora nduwe kabegjan 
ora nduwe kamulyan pan tansah kasayangsaya dening pangrenahing 
para Kurawa. Kula aturi menggalih dawuhing Eyang Saptaharga 
kalamangsa sowan menika “Lampahan abot entheng, bungah susah, ala 
becik titah mung saderma nandhang. Merga niku mung lakon wajibing 
urip”. 
 
Pathetan. 
O, Mulat mara Risang Parta, 
Esmu kamanungsan, O, 
Kasrepan tingkahe mungsuh, O, 
Haywa ta ya wang waneh, 
Niran padha kadang, 
Haywa ta ya wang waneh, 
Niran padha kadang, 
Myang Ibu len wanggeh, 

Sandi marga sandi, O. 
 
Permadi : Kakang Semar. 
Semar : Ee kula wonten dhawuh ndara. 
Petruk : Lha mbok ngaten ora ketang durung karuan sing didhawuhke 
yen ndara ngendikan panakawan rumangsa lega. 
Permadi : Sungkawaning rasaku. Panakawan.. pedah apa tumitah ana 
madyapada yen tansah penandang ingkang disandhang. Wiwit sedane 
rama prabu Pandhudewayana saengga mengko para Kurawa tansah 
angrenah sarta mamrih sirnaning para Pandawa. Banjur mbesuk kapan 
para Pandawa mentas saka panandhang, kakang, kakang Semar. 
Semar : Ee ndara sampun ngantos maido dhateng garis papasthining 
kodrat margi ila-ila ngendikane para kuna siji kathah ngaguna asmane 
gusti, kapindho manembaha, menawi sampun manembah kaping katiga 
kedah weruh ing bebener, jangkep ingkang kaping sekawanipun 
mbudidaya golek ngelmu kanggo sangu uripe ana alam donya. Menawi 
ndara maido dhateng panandhang ingkang kasandhang sami kaliyan 
mboten pitados panguwasaning gusti ingkang akarya jagad. Milanipun 
ndara kedah eling lan waspada tetepe manungsa ing lahir angudi kardi 
ing batin angesthi gusti. Niku mbok menawa wis keplok lahir batine bakal 
dicaketake dening gayuhane satemah kaiben daya gegayuhane. 
Permadi : Sakawit murcaning kakang mas Puntadewa, kakang mas 
Bratasena uga Pinten lan Tangsen saendha samengko durung ana lacake. 
Semar : Awewaton petang pitados gus. Benjang badhe wonten lampahan 
ingkang sinebat Bratayuda, tetandhingane para Pandawa lan Kurawa 
sami rebat Negara Ngestina samangsa Bratayuda tumapak kula aturi 
pitados nadyan tahunana windanana tartamtu badhe kondur. Ewa 
semanten murcane para Pandawa sabubaring Bratayuda kula mboten 
wani tanggung. Ndara becike mangga wangsul Negari Cempala 
mesakana negari ingkang katilar dhasaripun ingkang raka nilar Dewi 
Drupadi wanita remaja putri mangka ditinggal garwane niku adhakan 
kathah sambekalane gus. 
 
Ada-ada Sanga 
Anelasak wana wasa, 
Tumuruning jurang trebis, 
Ri bandhil bebondhotan, 
Pinulet cacing, 
Wauta Sang Apekik, 
Tindaknya saya nggregut 
Ketang durgane awan, 
Pringga bebaya ing margi Sang Kusuma, 
Dadya laju tindakira, 

Permadi : Kakang Semar. 
Semar : Eh kula ndara. 
Permadi : Yen nyata kaya mangkono ayo enggal-enggal bali marang 
Negara Cempala. 
Semar : Keparenging bendara ? 
Permadi : Aku kepingin nrabas alas iki dimen gancang prapta kang 
sinedya. 
Semar : Eee alas ngajengan ndika niki kathah bundhelaning alang-alang 
gus. 
Petruk : Ndara niku adhakane kathah pandhelikane kewan galak ingkang 
kolu mngsa daging. 
Permadi : Senadyan kaya mangkono ora mendha ing bebaya ora mundur 
ing geguntur. Panakawan mara singsetna anggon-anggonmu mara ayo 
dimen gancang prapta ing Negara Cempala. 
Semar : Ee inggih ndara. Menawi pancen mekaten mara ayo panakawan 
ndherekaken ingkang ndara. 
Srepeg, semua pergi ke Cempala. Sirep, janturan. 
 Saya manengah saya manengah tindaking risang Parta. Anelasak 
wana wasa giri ing wancala lepasing wau dadi. Lampahing Sang Binagus 
walang salang tunjang kang rinembaka kidang menjangan kancil ula-ula 
cilik. Kutu-kutu walang gemremet kumlawe kalebet iber-iberan marang 
pangaribawane Risang Parta upama bisa micara mangkana pangucape 
“He batur.. aja ngraketi satriya iki karana gedhe pangaribawane yen ta 
midak wewayangane bakal lebur tanpa daadi. He kanca gedebug-
gedebug ciye-ciye waa”. 
 Resik kaya sinapon dene alas sumingkir tebih sadaya buron wana 
parandene tan metang durganing awan tan mringga bebayaning marga. 
Nadyan ana gumerone wadya raseksa saka Paranggubarja. Njedhul saka 
pandhelikang anggero swarane. 
 
Permadi dihadang Buta Cakil. 
Buta pandawa tata gati wisaya, 
Indriyaksa sara maruta, O, 
Pawana bana margana, O, 
Samirana myang warayang, 
Pancabayu, 
Wisikan gulingan lima, O. 
 
Cakil : Oitt ladalah bojleng-bojleng iblis laknat padha jeg-jegan wong 
bagus. Sapa kang dadi kekasihmu ngakua-ngakua wong bagus ? 
Permadi :  Buta. 
Cakil : Bisa ngarani buta sebabe apa wong bagus ? 

Permadi : Dene jejatha siyung gimbal sarta rambutmu. 
Cakil : Bener kang dadi pangucapmu wong bagus. 
Permadi : Ngendi dhangka lan sapa pracekamu ? 
Cakil : Saka Negara Paranggubarja kekesede ratu gustiku Ditya Cengkala 
aranku. 
Permadi : Ditya Cengkala ? 
Cakil : Iya. Dene kowe sapa wong bagus, sapa kekasihmu lan saka ngendi 
pinnagkamu ngakua ngakua. 
Permadi : Panengahing Pandawa Raden Permadi kekasihku. 
Cakil : Ora kena mbacut. Kudu bali karana alas iki siniwer kabeh para 
rekasasa. 
Permadi : Tanpa gawar kentheng 
Permadi : Yen amung sirahing buta dak sampar dak sandhung yen 
rambute nggubet ampeyan nyandhak keris, pucuking curiga nyocok 
mbun-mbunanmu kelakon lebur tanpa dadi. 
 
Manyura. Negari Cempala. Drupada, Kresna, Baladewa, Duryudana, 
Durna dan Sengkuni. Sirep, janturan. 
 Amangsuli caritane ingkang wonten wewengkon Negara Cempala 
dumunung alun-alun Negara Cempalaradya. Ana bale wewangunan 
enggal nadyan prasaja wewangunane parandene asri tetingalan karana 
pinter kang angripta saha pinter kang mranata. Pinajang-pajang sarwa edi 
lawan asri angresepaken sagung pandulu. 
 Dening ingkang satata lenggah ing mriku nenggih menika ta 
narendra Cempala sang Prabu Drupada. Kadherekakaen wong agung ing 
Dwarati Prabu Sri Batara Kresna miwah nata Mandura Prabu Baladewa. 
Wus samekta upakartine pepanggihan marma datan dangu praptane 
narendra Ngastina sang Prabu Duryudana. Ingkang caket asta lawan 
calon penganten nenggih Dahyang Durna ya sang resi Kumbayana kang 
wus dibusanani cara temanten. Datan kantun sang pepatih praja ya 
Rekyan Patih Harya Sengkuni ya Harya Suman ya Trigantalpati. Keh para 
Kurawa kang sami ngombyongi calon temanten datan kantun ambeta 
abon-abon karana pisungsung emas picis rajabrana. Ing pangajab badhe 
katampi sang Durna dadi putra mantune Prabu Drupada. Nedya 
kajurugan raja brana emas picis. Dadak sakala tinanggapan sang Prabu 
Drupada lenggah angacarani, mangkana ta panglucitaning wardaya saha 
kawiyosing lesan. 
 
Suwuk dilanjutkan Pathetan Sanga Jingking. 
Wawan tuwi, 
Taning gita, 
Ginumpita kandhanira dening, 
Sang Gandawastratmaja, 

Saben dhaning Jodhipati, 
Punggawa rame gumuruh, 
Arini lan sakarsa denirandhon andrawina. 
  
Drupada : Ngger anak prabu, dereng sawetawis dangu rawuhing anak 
prabu Ngastina pun bapa ngaturake pambagya basuki konjuka ngger. 
Duryudana : Inggih, pangestunipun paman prabu ing Cempala lulus 
raharja sowan kula. Mung sembah pangabekti kula konjuka. 
Drupada : Inggih ngger kula tampi ndadosaken leganing manah. Yayi 
Durna paran padha raharja yayi. 
Durna : Kulanuwun inggih pangestonipun rama prabu ing Cempala. 
Andayanana dhateng gesang kula manggih raharja, amung sembah 
pangabekti kula konjuk sahandhap pepada rama prabu. 
Drupada : Yayi pun kakang iki sedulurmu tuwa, aja matur rama prabu. 
Durna : Kula ngertos bilih paduka menika kadang kula sepuh nanging 
estonipun paduka menika mara sepuh kula, dados kula nggih nyebat 
rama prabu dhateng paduka ngaten. 
Drupada : Nadyan mengkono gampang yen wis dhaup karo Drupadi yen 
durung ngono jeneng durung kepenak rasaku. 
Durna : Mboten dados menapa, menika namung nyicil, nyicil, supados 
tembenipun mboten kekuk mboten gag-gog. 
Drupada : Ya wis sak karepmu. Patih Sengkuni padha becik. 
Sengkuni : Inggih pangestonipun sang prabu Drupada. Sembah kula 
konjuka. 
Drupada : Iya ya Sengkuni dak tampa; 
Kresna : Yayi prabu pambagya panakrami yayi. 
Duryudana : Pengestunipun kakang prabu ing Dwarawati lulus raharja 
sowan kula. Sembah kula katura kaka prabu. 
Kresna : Kandhega sami-sami. Bapa Durna ngaturaken sugeng rawuh. 
Durna : Pengestunipun kaka prabu ing Dwarawati. Sembah kula katura 
kaka prabu. 
Kresna : Bapa Durna keparenga enget. Kula ingkang putra Dwarawati 
mboten mesthenipun bapa nyebat kaka prabu dhateng kula. 
Durna : Kula ngertos nanging paduka menika sedherek sepuh ipun 
Diajeng Drupadi. Dados naminipun kadang katut murih mboten kidung 
mila kula nyicil matur kaka prabu ngarsanipun sinuhun ing Dwarawati. 
Kresna : Perkawis benjing gampil mbok ya sakniki kados ingkang 
rumiyin. Mangkih mundhak pekewet manah kula. 
Durna : Mboten dados menapa menika pikajeng kula piyambak. Mboten 
diprentah dhateng sinten-sinten, kula kepingin nyaosi dhateng sedherek 
sepuh calon bojo kula diajeng Drupadi. 
Kresna : We lha uwis ora karu-karuan. Paman Sengkuni sami wilujeng. 
Sengkuni : Inggih sinuwun pangestu paduka lulus raharja sowan kula. 

Baladewa : Yayi Duryudana, raharja rawuhing yayi prabu. 
Duryudana : Pangestu paduka kaka Prabu Mandura, sembah kula katura. 
Baladewa : Kula tampi dados leganing manah. Bapa Durna, wilujeng 
bapa. 
Durna : Pangestunipun kaka prabu ing Mandura, sembah kula katura 
kaka prabu. 
Baladewa : Bapa Durna, perkawis menika yen wis kelakon dadi bojone 
Drupadi. Samangke kula menika ingkang putra, kula pekewet dipun sebat 
kaka prabu menika. 
Durna : Mboten dados menapa, kula aturi ngicalaken raos jiguh lan 
perkewuh. Sampun ngantos wonten raos sangga runggi. Kula aturi 
nganggep bilih kula menika ingkang rayi ngaten kemawon. Mila sembah 
kula katura nggih kaka prabu. 
Baladewa : Oh iya Durna dak tampa le. Le Durna, mau wis maem le ? 
Durna : Sampun kangmas. 
Baladewa : Lah ngono le. Kene rene paring permen. 
Sengkuni : Hehe.. ketanggor piyayi mogol. 
Durna : Aku ora serik kok. Aku malah seneng. Ditimbali le, malah nyes 
ngono. 
Sengkuni : Lah wong ki yen wis kebacut. 
Drupada : Anak prabu. 
Duryudana : Kula wonten dhawuh. 
Drupada : Pustaka saking Negari Cempala menapa sampun katur paduka 
anak prabu ? 
Duryudana : Inggih mestenipun paduka mboten badhe kekilapan. Bilih 
sowan kula ing Negari Cempala angirit Bapa Durna. Mboten sanes 
angeteraken temanten ingkang nembe sangsele, mugi wonten parenging 
galih kadadosna sajodho srana dhauping Bapa Durna lawan Yayi 
Drupadi. Ing menika, paman, kula sumanggakaken sawetahipun. 
Drupada : Anak prabu, kula mboten badhe raos owel dhateng anak kula 
Drupadi ingkang badhe kawengku Yayi Durna. Namung wonten 
surasane serat ingkang sampun konjuk. Yayi Durna saged amengku anak 
kula Drupadi waton saged ambatang cangkrimanipun Drupadi.  
Duryudana : Bapa Durna, kados pundi bapa ? 
Durna : Kula menika anut kersaning rama prabu, samukawis sampun 
kula petang sampun kula grambyang mboten badhe tumpang suh anggen 
kula paring wangsulan dhateng calon garwa kula Yayi Drupadi. 
Samenika kula sampun siyaga ing gati sawega ing dhiri awit menawi kula 
suraos penyuwunan Yayi Drupadi kalawau suraosipun nggancangaken 
dhateng kula ing Cempala mriki. Supados mboten kedangon angantu-
antu dhauping pinangantian. 
Baladewa : Waa haha pinangantian. Bola-bali yen wong lagi mendem. 
Drupada : Cethane Yayi Durna saguh ambatang cangkrimane Drupadi ? 

Durna : Sampun sawega, mboten badhe suwala. 
 
Bale Sana Budaya. Durna, Sengkuni, Drupadi, Peksi Dewata. 
Durna : Ngko ndhak mongkok atine, ndhak gedhe atine, ngko ndhak 
sesak pembukane, gegedhen sirahe. Kowe sapa ? 
Peksi : Kula Peksi Dewata ingkang badhe amakili Raden Ayu Drupadi. 
Durna : Banjur pitakonmu hara gage ucapna tak mirengake. 
Peksi : Nun estonipun Raden Ayu sagah winengku dening paduka Sang 
Dahywang Durna. Waton paduka saged medharaken ingkang winastan 
cipta konta wedharing rasa gineng jaya sejodho. 
Durna : Hmm lole-lole samarante. 
Sengkuni : Aja gur lola-lole ngko ndhak kentekan wektu. 
Durna : Yoh gampang. Yen pitakon ngono wis tak cepake tumraping aku 
mung sepele persasat upil. Pitakonmu mau sejatine dudu pitakon kang 
gawat lan rumit. Dudu papan kang rumya satemene mung njeple 
adhakan. 
Peksi : Tumunten kadhawuhna. 
Durna : Cipta konta wedharing rasa gineng jaya sejodho, ngono sing kok 
karepake. 
Peksi : Inggih panemban mapan mekaten. 
Durna : Mirengna ndak jlentrehke mbaka siji. Cipta konta, lho rak wis 
cetha ta. Cetha pa urung, cipta konta, loh wong cethane kaya ngono. 
Tegese cip, cipta kon teka. Lho kuwi ngarep-arep tekane Mas Cipta ngono. 
Cipta konta Mas Cipta kon teka. Wedharing, lho wedharing ki wis 
wedhar, wedhar kuwi. Rasa tegese Mas Cipta kon teka kon ngrasakne 
ngono. Gineng hohoo.. wis cetha nglela kuwi, wis ngegla mela mula 
gineng legi tur ngleneng, lho apa thik ora. Mas Cipta kon ngrasakne sing 
legi tur ngleneng mau. Jaya sejodho wis genha gilo, jaya lanang karo jaya 
wedok. Dadi Mas Cipta kon ngrasake mungguh kedadiane kon nekseni 
mas jaya lanang karo mas jaya wadon ya ra. Mangka surasane jaya lanang 
mau aku jaya wadon mau si Drupadi. Wis tetep dadi jodhone donya 
akhirat ora bakal ginggang sarambut. 
Peksi : Dhuh penemban teka mekaten paring wangsulanipun nadyan 
katingal leres nanging estonipun sanes menika ingkang kula kajengkaen. 
Sengkuni : Ya ngono ning ra ngono hahaha. Tiwas lehku ngrungoke tak 
jereng kupingku tibake mung cipta karo jaya. Hahaha koyo ngono kok 
saguh dadi guru, paitane mung melik perkara honor apa piye. 
Durna : lahe yen ora kaya ngono sing kok karepake piye. Merga seje kulit 
beda anggit nadyan wangsulanku mau ora singlar sing kok karepake 
nanging ora cocok karo karepmu. Aku arep takon karepmu kepriye. 
Peksi : Mangka estonipun cipta, cipta menika kekarepan, konta 
pamungkas, dados kekarepan ingkang minangka saged amungkasi 
lelampahan. Wedharing rasa ateges ingkang sampun luwar saking 

panggalih. Mula lajeng gineng menika pangucap ingkang sampun kawijil 
saking palenggahan naminipun muhung bawa. Temah ambabar jaya 
sejodho, jaya menika kelangkungan jodho kekalih ingkang mboten saged 
pisah. Dados cethanipun cipta konta wedharing rasa gineng jaya sejodho 
menika pamateking aji ingkang kalawau tuwuh saking puji utawi sinebat 
mantram. Mantram menika pujinipun dene temanjanipun menika 
ajinipun. Menawi wonten ing basa kemayan tuwin pengabaran sinebat aji 
pudambi lawan puji pudambi. Aji menika uga kelangkunganipun puji 
menika mantram rapalipun. Dados jaya kalawau menawi ampun kacipta 
mwnawi sampun uwal saking palenggahan wujudipun muhung bawa, 
muhung bawa mekaten gelaripun ngecakaken rapal ngucapaken 
mantram. Sasampun ngucap lan mantram kalawau dipun wujudaken 
lajeng tuwuh ajinipun inggih menika panggugahing kelangkungan. 
Dados panggigahing kelangkungan menika srana saking aji pudandi 
lajeng tuwuh saking puji pudandi. Menawi kekalih kalawau sampun 
keplok mujudaken kelangkungan kemayan ingkang sarta lajeng saged 
wonten daya pangaribawa ingkang mrucut saking pangangen-angening 
manungsa margi saking dayaning aji miwah puji pudandi kasebat. 
Menika ingkang kula kajengaken. Mangka saben titah kedunungan 
kalangkungan ingkang mekaten namung sesa-sesa panggulawenthahipun 
miwah pangetrapanipun. Nadyan puji kalawau dipun ucapaken mboten 
badhe wonten dayaning aji menawi tanpa cipta, cipta ingkang linambaran 
manteping raos. Ingkang menika mantram mboten badhe maedahi temah 
mboten wonten temanjanipun. Menika ingkang kula kajengaken 
panemban. Dados mboten kados paduka dhawuhaken ing ngajeng. 
Durna : Yoh. Beda-beda penemu kena wae. Yen iku pancen dening 
Dewata kok anggep luput. Upamakna iki aku kelas siji ing atase aku tamu 
kowe sing nduwe omah ora dadi ngapa aku ngalah sawetara, merga aku 
manut karepmu. Nanging kosok bali, gentine kowe kudu genti mbatang 
cangkrimaku kowe kudu manut surasane apa sing tak karepake. 
Peksi : Lajeng kados pundi keparenging panemban Durna. 
Durna : Aku nduwe tembung limang perkara yaiku sing diarani singit, 
wingit, lungit, lukit lawan sit. Yen kowe bisa ngandharake dununging 
limang perkara kang tak ucapake nyata kowe manuk linuwih. 
Peksi : Panemban gangsal perkawis ingkang panjenengan dhawuhaken 
kalawau, menawi kula grempes estonipun dados setunggal inggih menika 
gumelaring kanugrahan. 
Durna : Gumelaring kanugrahan kepriye ing atase lima tembunge lha kok 
kok ringkes dadi tembung kanugrahan. Nalare kepriye jlentrehe kepriye 
lacake menyang ngendi. 
Peksi : Singit menika kanugrahan ingkang mapanipun wopnten ing 
sawenehing kayu menapa dene watu. Dene  kayu lan watu menika saged 
kedunungan kanugrahan margi ugi saking ciptaning manungsa. Menawi 

manungsa kalawau mboten pitados inggih mboten wonten menapa-
menapanipun, nanging  menawi pitados tartamtu badhe wonten 
wohipun. 
Durna : Upamane kepriye ? 
Peksi : Sela ageng ingkang mesthenipun kothong saben mangsakala 
panjenengan paringi sekar, panjenengan obong-obongi daru ratus menawi 
ajeg pameleng panjenengan ing papan mriku dangu-dangu sela ugi 
kekayon kalawau kedunungan gaib. Gaibing bathara labet saking lenging 
manungsa, labet saking ciptaning manungsa ugi. Lajeng kedunungan 
singit, mangka wingit, wingit menika inggih kanugrahan. Nanging 
nugrahanipun mapan wonten ing balewisma upaminipun kraton. Margi 
praboting balewisma kalawau dados saking pirantos-pirantos ingkang 
mawa gaib, kayu ingkang mawa singit, watu ingkang mawa singit. Nama 
mboten mokal menawi ambabar papan ingkang singup. Mila lajeng dipun 
wastani wingit. Mila singit kawengku dening wingit. Mangka lungit, 
lungit menika inggih kanugrahan nanging empan lan mapanipun wonten 
ing samukawis ingkang mawa landhep. Sababipun prabot-prabot ingkang 
mawa singit mawa gaib wingit sengara saged dipun garap manawi 
mboten wonten prabot ingkang lungit. Lungit mekaten mboten kenging 
dipun tingali mila menika kedunungan gaib. Cara gantilanipun menawi 
panjenengan ngungkal dedamel ingkang landhep, mangka dipun tingali 
nggaleng ipun tengah menika tasih katingal kula aturi pitados menawi 
dereng saged anedhasi. Ewa semanten pangungkaling dedamel kalawau 
sampun mboten ketingal nggalengipun tengah cetha menika sampun 
kadunungan kanugrahan. Mekaten ugi tumrap lenging manungsa 
salebetipun semedi maladi hening menawi taksih katingal 
wewayanganipun piyambak cetha menika dereng saged angetrepi jatining 
pameleng. Menawi sampun sirna wewayanganipun mila ana wujud tan 
kadulu ana ganda tan ingambu. Nadyan ana swara tan rinungu menika 
cetha sampun nampi nugrahaning jawata. Menika inggih ingkang 
winastan gegulang ing reh lelungit. Mila menawi mboten kedunungan 
lungit selak mokal saged anggarap prabot-prabot ingkang mawa wingit 
lawan singit. Ingkang angka sekawan sinebat lukit, lukit menika 
kanugrahan margi saking rosining pambudi dening sadhengah mahluk. 
Saged tumuju dhateng lungit srananipun gegulang mawi kalukitan inggih 
menika kepinteran. Tanpa kepinteran tangeh lamun saged ambabar 
lungit. Mangka ingkang pungkasan sit, sit menika ugi kanugrahan 
ingkang mapanipun wonten manungsa ingkang gegulang ing kalukitan 
ambabar lelungit menika badhe kedunungan sit. Wonten pundi 
dununging jatining atma nadyan manungsa ngrumaosi kalenggahan 
nanging menawi kadumuka badhe lepat mangka menawi maido dosa. 
Mila kedah ngrumaosi yen kedunungan jatining atma, nadyan mekatena 
sengara saged nyemerapi keplasing atma saking raga. Ewa semanten 

saged dipun tingali nugraha ingkang katampi inggih menika layon 
ingkang katilar. Menawi mawa cahya mawa ganda arum menika 
naminipun sampun kedunungan sit ateges nugraha tumraping titah 
ingkang sampun ngancik ing kasidan jati. Siting atma saking raga menika 
tetela mboten saged kawuningan dening netra wantah mboten saged 
ingambeg dening grana kapala. Ingkang wonten namung jatining raos 
pangraos ingkang sampun empan mapanipun wetah percaya dhateng 
panguwasaning gusti temah mboten kasangsaya ing lelampahan. Menika 
penemban atur kawula, mangsa borong anggenipun angraosaken. 
Durna : Oo lole-lole jane beda karo sing kok karepake ning gandheng 
kowe sing nduwe omah aku ya mung manut wae. Ya wis bener kuwi 
pancen cocok, ning jane ana bab sing arep tak kandhakake gandheng beda 
karo sing kok ucapake aku malah pekewuh ya wis aku mung manut kowe 
wae. 
Sengkuni : Tegese mung kalah pindho. 
Durna : Hurung apa-apa mung kalah pindho we kok. 
Sengkuni : Ngati-ati kakang. Kowe wis kalah pindho aja nganti kalah sing 
kaping telu. Budidayanen ora ketang pisan-pisan isoh ngasut ngono. 
Durna : Mula kang mangkono iki mung kari kang pungkasan. 
Peksi : Kepareng paduka kados pundi ? 
Durna : Sing tak gegem iki apa ? 
Peksi : Menika tesbeh, watesing kabeh, watesing puji dikir. Tumrape 
brahmana puji dikir menika wau mawi winilang dening tesbeh. 
Durna : Cacahe pira ? 
Peksi : Menawi limrah wonten satus kalih dasa nanging menawi Resi 
Drona namung satus. Dados tasih kirang kalih dasa. 
Durna : Wong sing nganggo tesbeh mesthine ki rak beteke durung cukup 
kawruhe durung pepak ngelmune. Ning tumrape sing pepak mung satus, 
ora perlu kemrempyak ora perlu nggedabyah. Ora perlu ndadak kakean 
wilangan, sithik cukup. 
Peksi : Nggih manga mawon. 
Durna : Playune sing telung puluh ping telu. 
Peksi : Ingkang kaping pisan dhateng cara Israil cacah tigang ndasa, 
angka kalih wuku tigang ndasa, ingkang angka tiga aksara jawi tigang 
ndasa. 
Durna : Kowe luput kowe manuk ngawur. Aksara jawa ki mung ana rong 
puluh. Hanacaraka, datasawala, padhajayanya, magabathanga. 
Peksi : Menika nembe nglegena tanpa sandhangan. Menapa panjenengan 
badhe mentala tindak tanpa sandhangan ? 
Sengkuni : Hayo rasakna. Kowe wani metu saka ngomah wuda mblejet ? 
Durna : Ya ya ora kok. 
Peksi : Mila kedah mawi prabot. Mangka praboting aksara wau angka 
sedasa. Inggih menika wulu, pepet, layar, taling tarung, cereg, wignyan, 

tengkal, suku, cakra miwah wigyan. Sarta cereg menika dados 
sandhanganing aksara jangkep sedasa. Cethanipun kalih dasa katambah 
sedasa tetep tigang dasa. 
Durna : Kang isih keri pira ? 
Peksi : Namung kantun sedasa. 
Durna : Playune ? 
Peksi : Aras pepet. Setunggal lawan nol kalawau dereng anggadhahi 
pikajeng. 
Durna : Yen diguwang siji ? 
Peksi : Nawawara wastanipun wewilangan sanga wau plajaripun 
purugipun mboten sanes dhateng jawata. Watak nawa utawi babahan 
hawa sanga. 
Durna : Banjur ndak guwang meneh sing siji ? 
Peksi : Hasthawara wastanipun hastha wilangan wolu wara plajengipun 
utawi playuning tembung menika dhateng piwucal. Ngageming 
kanarendran kedah mawi hasthabrata miwah hastha karya. 
Durna : Tak guwang meneh sing siji. 
Sengkuni : Mbok ya diguwang sing rada akeh men ndang entek ngono 
lho. 
Durna : Men, men rada awet nggo ngenteni udan iki. Yoh guwang siji. 
Peksi : Saptawara wastanipun wilangan pitu wau mengku suraos 
wataking pandhita pitu utawi dhateng dinten. Dete, soma, anggara, buda, 
respati, sukra, tumpak. 
Durna : Guwang meneh sing siji. 
Peksi : Sapwara wilangan nem kalawau plajengipun dhateng panca 
indriya. Ingkang setunggal katambah indriya ingkang angka nem inggih 
menika maspaosaken kawontenaning batos. Utawi nem perkawis malih 
inggih menika jatining raos pathi-pathining raos. 
Durna : Apa pathining rasa ki mung ana nem ? 
Peksi : Inggih menika legi, gurih, pait, getir, pedhes, asin. 
Durna : Apa liyane kuwi wis ora ana rasa meneh ? 
Peksi : Menawi petang kula raos menika namung ana nem. Pait, getir, 
pedhes, asin, legi lawan gurih. 
Durna : Mangka ana tembung nyethek hayo, nyethek kuwi rasa, tegese 
kowe ngawur. 
Peksi : Nyethek menika pait dipun tambahi pait dadosipun nyethek. 
Menika mboten raos ingkang sejati. 
Durna : Tumleg, tumleg ki ya rasa. 
Peksi : Tumleg menika legi dipun tambahi legi dadosipun tumleg. 
Durna : Nduleg. 
Sengkuni : Nduleg barang. 
Durna : Kae. Nek legine kok nduleg kae. 
Sengkuni : Oo wong kok. Tuwa-tuwa saya crobo. 

Durna : Banjur guwang sing. 
Sengkuni : Papat. 
Durna : Ora. Siji. 
Peksi : Pancawara wastanipun plajaripun dhateng panca indriya. 
Durna : Guwang meneh sing siji. 
Peksi : Caturwara plajaripun dhateng kiblat sekawan. Ler, kidul, wetan, 
kilen. 
Durna : Mangka tumrape Begawan Durna kiblat kuwi ora mung papat. 
Kiblat kuwi ana sepuluh. 
Peksi : Lha kok malah sedasa ? 
Durna : Lor, kidul, wetan, kulon ya ra papat. Ditambah pojokan papat 
wolu. Genepe sepuluh ngisor karo ndhuwur. 
Sengkuni : Karo aku kacek loro. Nek aku kiblat ki rolas. Lor, kidul, wetan, 
kulon pojokan papat wolu. Ngisor ndhuwur sepuluh genepe rolas njaban 
pasar njeron pasar. 
Durna : Crigis. Senengane kok ngeplekne kancane dhewe. Guwang 
meneh sing sisji. 
Peksi : Triwara wastanipun dening triwara mboten wonten malih kajawi 
sajatining tri murti ingkang dumados atmaning manungsa inggih menika 
soroting surya, candra myang kartika. Ingkang limput linimputan kekejer 
telenging swasana. Menawi sampun kasamuwan sarining mbumi manjing 
dados catur purusa. Tri purusa lawan catur purusa manjing dados 
nungkat gaib inggih menika cahya samar. Mila menawi mboten ngertos 
dhateng purwanipun menika badhe sasar susur tindakipun. 
Durna : Diguwang meneh sing siji. 
Peksi : Dwiwara wastanipun wilangan kekalih wau dados isen-isening 
jagad ingkang mboten saged kapisahaken padhang peteng, lanag wadon, 
ala becik mekaten sak pepadhanipun. Jagad tetep wonten 
tetimbanganipun. 
Durna : Guwang meneh sing siji. 
Peksi : Ekawara. 
Durna : Playune ? 
Peksi : Kula mboten wani. 
Durna : Sebabe ? 
Peksi : Menika kekeraning jawata. 
Durna : Ora ana sing jenenge kekeran waton bisa diucapake sadhengah 
mahluk. 
Peksi : Ewadene kula ingkang ngiseni mboten sanes suraosipun ingkang 
nggadhahi krenteg. 
Durna : Sing nduweni krenteg Durna. 
Peksi : Isenipun Begawan Durna. 
Durna : Durna kepiye ? 
Peksi : Durna nalika nemipun saking Negari Ngatasangin. 

Sengkuni : Cocok kakang ? 
Durna : Cocok. 
Peksi : Nalika maksih mudha bagus, bergas tur pinter keksaih Raden 
Kumbayana. 
Sengkuni : Bener kang ? 
Durna : Hooh bener. 
Peksi : Dhasaripun peng-pengan, sugih kemayan, sugih pengabaran. 
Sengkuni : Cocok kang ? 
Durna : Iya cocok. Kabeh ucape manuk iki cocok. 
Peksi : Namung cacadipun srei, drengki, jail methakil, dahwen open, 
juweh, bregeh, nerweteh. 
Sengkuni : Cocok kang ? 
Durna : Embuh ya. Ora patek mudheng ki aku. 
Peksi : Mila wonten negarinipun mboten gadhah kanca. Dumadakan 
wonten dhak-dhakan katundhung ingkang rama margi tinari palakrama 
tan kadugi. Wonten pancatan utami katimbalan pandhita ing Talkandha 
sang mahatma Bisma supados mulang murug para Pandawa. Mila lajeng 
bidhal saking Nagari Ngastasangin nyaketi dhateng Negari Ngastina. 
Lampahipun wonten margi kemambeng benawi mangka benawi nedheng 
bena ageng. 
Sengkuni : Watak Kumbayana mabur. 
Peksi : Brondhol mboten gadha sewiwi. 
Sengkuni : Numpak prau. 
Peksi : Mboten wonten baita lelayaran. 
Sengkuni : Nglangi. 
Peksi : Mboten betah nglangi. Wekasan Kumbayana prasetya nglairaken 
ubaya “Sapa wae apa wae sing bisa nyabrangake, yen lanang dianggep 
sedulur lanang yen wadon dipek bojo” mekaten. Dumadakan wonten 
kanugrahaning jawata. 
Sengkuni : Apa ana widadari ndharat ? 
Peksi : Sanes widadari nanging jaran sembrani. 
Durna : Hop ! Hop ! Wis. Rampung tekan kono wae. 
Sengkuni : Ora aku mau seneng kok ana jaran mau, njur ngapa jarane ? 
Peksi : Jaran sembrani menika saged mabur. Kumbayana tanggap 
sasmitaning jaran sembrani lajeng nyengklak gigiring turangga. 
Sengkuni : Jarane mau lanang apa wadon ? 
Peksi : Jaranipun estri. Jaran sembarni menika racak estri. 
Sengkuni : Ohh jaran sembrani ki racake wedok ? 
Peksi : Inggih. Sareng kumbayana sampun nitih kuda sembrani sakala 
gumebrug madal pratiwi ngambah ngantariksa. Kala semanten wonten 
ing nggegana kaliput mega mendhung kasaput ing pedhut, salebeting 
pedhut ingkang wonten namung peteng. Salebeting peteng ingkang cepak 
namung lali, jroning lali ilang wewayanganing manungsa. Sing ana mung 

lanang lan wadon mila lajeng lair Haswatama. Haswa menika bubat, 
bubat menika jaran. Suta menika anak, Tama menika becik. Inggih becik 
ning lugune anak jaran. 
Sengkuni : Kosik, kok njur tekan kono. Nalare Kumbayana numpak jaran 
sembrani jarane mabur. Ana ndhuwur kalimputan mega kasaputing 
pedhut banjur sing ana mung peteng ya bener. Anggere kesaput pedhut 
sing cepak mung peteng, jroning peteng sing ana mung lali ya mung lali 
ya bener. Wong ki anggere peteng sing cepak mung lali. Jroning lali ilang 
gegambaraning manungsa sing ana mung lanang karo wadon nur lang 
lan wadon sing lali ki ngapa. Rak ngono ta kuwi haha. Ning arepa lola-lali 
wong ya mung jaran hara coba. Gek sing praktek ki piyeee nggumunake. 
 
Ada-ada Manyura 
Krodha muntap lir kinetap, 
Duka yayah sinipi, 
Jaja bang mawinga wengis, 
Netra kocak ngondar-andir, 
Wadana mbaranang, 
Yayah sekar wora-wari bang, O. 
 
Durna : Manuk engkuk genggong semprong kowe wani miyak 
wewadining Begawan Durna. Cetha kowe ora lana budimu kowe manuk 
srei, drengki, jail methakil. Ora trima rasaku dene kowe wani miyak 
wewadining Begawan Durna tak lunasi kelakon mati kowe lehh ! 
 
Sampak, Durna menghunus keris Dewata terbang, semua pergi. Suwuk 
dilanjutkan pocapan. 
 Kocap kacarita nalika semana Srikandhi mulat marang abure Peksi 
Dewata mboten wangsul dhateng kurungan. Labet ajrih slaganing 
Begawan Durna, Peksi Dewata ngambara wiyati mencok wonten ing 
mandera sengkeran. Srikandhi atis penggalihe rumaos kecalan 
kelangenane ingkang tuhu kinasih. Labet saking awrating penandhang 
Sang Srikandhi, kantu padha sakala tan enget purwa myang duksina. 
 
Sampak. Srikandhi pingsan dibawa Drupada, bertemu Kresna dan 
Baladewa. 
Drupada : Ohh ngger anak prabu Dwarawati kados pundi ngger. 
Srikandhi mboten enget purwa duksina, kados pundi anak prabu. 
Kresna : Wonten menapa paman ? 
Baladewa : Wonten menapa paman, wonten menapa. Kok mbebeloni 
kados mekaten wonten menapa. Srikandhi wonten menapa ? 
Drupada : Ohh.. Durna anggenipun beteh kaliyan Dewata paripaksa 
Durna kawon. Ewa semanten Durna runtik lajeng narik curiga kinarya 

anglunasi Peksi Dewata. Lha kok jebul Dewata ngambara wiyati ohh 
ngger. Mboten purun wangsul dhateng kurungan, Srikandhi rumaos 
kecalan Dewata lajeng dhawah kalenggak ohh kula nyuwun usada ngger. 
Kresna : Paman.. Srikandhi tumunten waluya menawi Dewata sampun 
wangsul dhateng kurungan. 
Drupada : Lajeng kados pundi ngger ? 
Kresna : Perkawis Panemban Durna kalawau rembag sampun tanpa 
wusana ateges Bapa Durna mboten kelampahan anggarwa Drupadi. 
Drupada : Lajeng ? 
Kresna : Samangke gentos perkawis. Kangge nututi Srikandhi supados 
waluya jati Peksi Dewata kedah wangsul. 
Drupada : Caranipun ? 
Kresna : Anyebar biyawara sinten ingkang saged manah manuk Dewata 
ngantos kenging dipun ganjar yayi Drupadi. 
Drupada : Oh mangsa borong ngger. Kula namung nyumanggakaken 
anak prabu kekalih. 
Kresna : Kaka prabu kepareng ambiyawarakaken. 
Baladewa : Ya tak biyawarakne. 
 
Sampak. Semua pergi. Baladewa mengumumkan sayembara. 
Baladewa : Hee biyawara.. rembug Durna Drupadi wurung. Sing ana 
mung sayembara, sapa bisa manah manuk Dewata nganti kena, di ganjar 
putri nggarwa Drupadi. 
 
Sampak. Tampil Duryudana, Dursasana, Jayadrata, Durna. 
Durna : Oh lole-lole adhuh ngger kula nyuwun pejah ngger. (Tampil 
Sengkuni). 
Sengkuni : Sontol obis kaya ngono kok saguh dadi guru haha. Yen arepa 
lola-lalia kae wong jaran kok. 
Durna : Crewet !! Dinggo wadi ngono lho, ora disebar sak nggon-nggon. 
Sengkuni : Haha hadhuh nganti atos wetengku. Ya arepa wedok nek 
jaran. 
Durna : Crewet wae, tak keplekne ngko ! 
Sengkuni : Hayo keplekna ndang. Ayo jotosan apa piye. 
Durna : Karo kancane dhewe kok wani. 
Sengkuni : Hla witekna kemropok kok kaya ngono. Timbangane nggayuh 
Dewi Drupadi ayoh tak entukne wong adol kacang weh. 
Duryudana : Enten napa bapa ? 
Dursasana : Enten napa Bapa Durna enten napa, kok nangis kaya cah cilik 
niku enten napa ? 
Durna : Anak prabu, kula mboten kelampahan anggarwa Drupadi. Kula 
dipun wiring-wirangaken dhateng Peksi Dewata, Dewata ajeng kula 
lunasi. Nanging Peksi Dewata mabur. 

Sengkuni : Layak Aswatama kae kalung hasduk. Tibake dingo nutupi 
suri sing ana githok. 
Durna : Creweeet !! Tekan Aswatama barang. 
Sengkuni : Mula dina-dina ora pisah sepatu. Tibake ana tracake tibake 
anak mbelo. 
Durna : Wong kuwi ya, kon meneng we kok angel. Margi mekaten nggih 
ngger.. surinipun.. woo malah lambeku dhewe. 
Duryudana : Kados pundi bapa ? 
Durna : Ingkang wonten namung sayembara. 
Duryudana : Sayembara pripun ? 
Durna : Sinten saged manah manuk Dewata ngantos kenging dipun 
ganjar nggarwa Drupadi. Kula nyuwun tulung dhateng murid-murid kula 
karana nembe gonor manah kula, nembe kuwur pikiran kula. Tangeh 
lamun kula saged njemparing nadyan penjenengan saged manah saking 
kula. Ewa semanten kula nyuwun tulung dipun panahaken Peksi Dewata. 
Menawi sampun saged kelampahan manah Peksi Dewata, Peksi Dewata 
badhe kula suwun kula lintoaken Dewi Drupadi. 
Duryudana : Kurawa kerig lampit brungkat kimpul manah manuk 
Dewata ! 
 
Sampak. Jayadarata, Kartamarma, Dursasana memanah. Datang Karna 
dan Warsakusuma. 
Karna : Warsakusuma. 
Warsakusuma : Apa rama ? 
Karna : Wong bocah cilik dituturi wong tuwa kok ora perduli ki piye. 
Warsakusuma : Wong aku seneng nonton nganten jare ngantene Mbah 
Durna kok rama. Aku kepingin nonton nganten rama. 
Karna : Warsakusuma.. Warsakusuma.. mbok ya aja kaya mengkono iki 
wis adoh saka Ngawangga. 
Warsakusuma : Ora. Aku kepingin nonton manten jarene aku krungu 
kabar malah lagi wae jare ana sing manah manuk. Nek isoh manah manuk 
kok diganjar putri ki piye ta rama. 
Karna : Kabar sing tak trima jare Bapa Durna wurung nggone mengku 
Dewi Drupadi. Sababe Peksi Dewata mabur mencok ana mendera 
sengkeran tegese wit ringin kurung. Mangka manuk mau kelangenane 
Srikandhi nganti Srikandhi semaput. Mangka sumebaring biyawara sapa 
bisa manah manuk nganti kena diganjar putri Dewi Drupadi. 
Warsakusuma : Yen ngono mbok rama manah gage, jare rama titis 
manah. 
Karna : Ee bocah cilik ngertimu apa. Lha yen aku bisa manah manuk terus 
ibumu tambah no. 
Warsakusuma : Malah beneran noh. Malah beneran no rama, ibuku ngko 
dadi loro no. 

Karna : Kowe seneng ning satemene mau senengmu durung mudheng 
sing diarani anak kuwalon. 
Warsakusuma : Rama gage panahen, ngko ibuku dadi men loro rama. 
Karna : Wo lha wis ora karu-karuwan. Yen ora dituruti nangis wae. Wis 
kaya ngapa coba tak panahe manuk Peksi Dewata. 
 
Sampak. Karna bersiap memanah. 
Karna : Wo ladalah.. iki dhapur tiwas kepeneran. Aku teka kene Kurawa 
wis padha kesis ora ana sing  bisa manah manuk nganti kena. Ya coba tak 
panahe. Kepeneran Peksi Dewata kok lagi srisig, lagi mekarake sewiwine 
ingkang kering. Ya coba tak panahe mbok menawa kena. 
 
Ada-ada Manyura Jugag. Pocapan. 
Bumi gonjang-ganjing langit kelap-kelap, 
Katon lir kincanging Risang maweh gandrung, O. 
 
 Kocap kacarita nalika semana, Peksi Dewata nedheng srisig 
dumadakan jumepret ponang wastra. Kenging sewiwine Dewata amung 
kena wulune bodhol penjawate. Dhawah ing bantala sigra sang Karna 
amendhet penjawating sang Dewata. 
 
Sampak. Panah Karna mengenai burung tapi tidak jatuh. Hanya rontok 
bulunya. Karna mengambil bulunya sambil menari karena merasa 
senang dan menghaturkan kepada Kresna. 
Kresna : Yayi Ngawangga iki. 
Karna : Inggih kula kaka prabu. 
Kresna : Kok sajak legan penggalihe banjur mbeksa ngleter nganti kaya 
bocah cilik. 
Karna : Inggih anggen kula mbeksa ngantos ngleter kalawau margi remen 
manah kula. 
Kresna : Yen diparengake sebabe apa yayi ? 
Karna : Menapa Cempala wonten biyawara sapa manah manuk nganti 
kena diganjar putri ? 
Kresna : Yayi iya bener. 
Karna : Lah menawi mekaten pangestonipun kaka prabu kula saged 
manah Peksi Dewata ngantos kenging. 
Kresna : Oh sokur yayi. Ora jeneng tiba ing liyan nggebrayan bubar dadi 
garwane yayi Punta banjur digarwa dene yayi Ngawangga. Iku ora jeneng 
liyan nggebrayan. Karna. 
Karna : Kula wonten dhawuh ? 
Kresna : Yen pancen si adhi bisa manah manuk nganti kena cetha wenang 
nggarwa yayi Drupadi. 
Karna : Inggih. Mapan mekaten. 

Kresna : Minangka bukti nggonmu wis kelakon manah manuk Dewata 
saiki manuk Dewata ana ngendi ? 
Karna : Menawi Peksinipun maksih wonten mandera sengkeran. 
Kresna : Loh piye ta. Jare wis kena tok panah. 
Karna : Sampun. Sampun kenging kula panah, Dewata ngleresi srisig kula 
panah kenging sewiwinipun penjawatipun bodhol setunggal wulu kula 
pendhet kula lintoaken putri Dewi Drupadi. Menika penjawatipun, 
menika cetha wulune Dewata menika. 
Kresna : Wulu iki kok ijolke putri, ngono ? 
Karna : Inggih. 
Kresna : Apa ya wis ana jamak lumrahe putri kok diijolke wulu ki piye. 
Karna : Lho putri diijoli wulu dos pundi ? 
Kresna : Lha miturut pengendikamu mau. Wulu kula aturaken kula 
nyuwun lintu putri. 
Karna : Menika rak bukti kula sampun saged manah Dewata kenging. 
Kresna : Lha iya sing dibutuhke ki Dewatane dudu wulune ngono. Sing 
dibutuhke ki Dewatane, manuke, manuke. Lha manuke ana ngendi ? 
Karna : Wonten mrika menawi manukipun. Tasih wonten mrika 
manukipun. Wong surasane biyawara sapa manah manuk nganti kena 
diganjar putri. 
Kresna : Lha yen manuke kena saiki manuke ana ngendi ? 
Karna : Wonten mrika manukipun. Ning peksinipun kenging penjawate 
bodhol. Wulune kula pendhet kula aturaken kaka prabu, kula nyuwun 
lintu putri. 
Kresna : Ora ana jamak lumrahe putri diijoli wulu. Saiki bojomu tak ijoli 
wulu sebongkok etuk apa ora ? 
Karna : Lho kok ngono. Lha kula mboten ngadekaken sayembara kok. 
Kresna : Penggalihen ta. Sapa manah manuk Dewata nganti kena, sing 
kena ki manuke. 
Karna : Kenging. Manukipun menika kenging. 
Kresna : Lha yen kena manuke ana ngendi ? 
Karna : Wonten mrika manukipun. Tasih wonten mrika. 
Kresna : Lha kuwi jenenge ora kena manuke mung kena wulune. 
Karna : Mboten. Wong nyatane penjawate bodol setunggal ngaten kok. 
Kresna : Lha iya kuwi mung kena penjawate. 
Karna : Hmm kuwi jenenge loncoman kuwi, peh udan we njur plesetan. 
Ora cocok kuwi, tiwas direwangi rekasa, manah, kenek, ora diganjar. Oh 
apa kuwi, bola-bali ratu pinter guneman senengane malik ilat. Wong ya 
ratu ireng kaya lutung. 
Kresna : Lho lho lho kosik. Ngawangga aja kaya ngono. 
Karna : Kaya ngono piye ? 
Kresna : Wong nyatane cidra ubaya lincat ing janji. 
Kresna : Sing dibutuhke ki manuk Dewata. 

Karna : Mangka unine biyawara sapa sing bisa manah manuk nganti 
kena. 
Kresna : Lha iya sing kena manuke. 
Karna : Lha inggih kena. 
Kresna : Lha nek kena manuke ana ngendi ? 
Karna : Wonten mrika ! 
Kresna : Lha jenenge ora kena. 
Karna : Kena ! Wong nyatane nggawa bukti ngono kok. Ya bola-bali wong 
ki yen ireng kaya lutung ! 
Kresna : We lha kok njur madani. Kaya lutung ya men ning rak ora 
belong. 
Karna : Lutung. 
Kresna : Belong. 
Karna : Lutung lutung lutung. 
Kresna : Belong belong belong. 
Karna : Lutung. 
Kresna : Belong belong belong. 
Karna : Belong. Adhuh ! 
Baladewa : Kuwi dha ngapa kuwi. He !! Kresna ! 
Kresna : Kula ? 
Baladewa : Bayi pa !! Mundur ! Kuwi dha ngapa ! 
Karna : Lutung lutung. 
Baladewa : Hus cangkeme ! Gerangan kok dha wadan-wadanan ki ngapa. 
Kae sedulurku, paripihanku. Dhasare nak ndulurku. Dirembug sing apik 
rembug sing apik. Ana apa sebabe apa. Kresna rene ! Sebabe apa, sedulur 
dha padu. Rebutan apa !? 
Kresna : Kula aturi ndangu piyambak. 
Baladewa : Sing dirembug apa, sing dirembug apa ! 
Karna : Suraosipun biyawara dos pundi ? 
Baladewa : Sapa bisa manah manuk Dewata nganti kena diganjar putri. 
Karna : Mangka kula saged manah manuk. Mangka mboten diganjar 
putri. Menika lepat mboten ? 
Baladewa : Kleru, kowe ki kleru. Apa arep mbok milik dhewe pa piye ! 
Kresna : Ingkang klentu ? 
Baladewa : Lha iki jare manah manuk nganti kena. Lha kok ora kok ganjar 
putri. 
Kresna : Menawi pancen manah manuk kenging, manuke ana ngendi ? 
Baladewa : Hara ana ngendi, manuke ana ngendi. Ngono. Iki nggo bukti, 
manuk. 
Karna : Kula manah, manuk. 
Baladewa : Hiya. 

Karna : Kula manah manuk kenging, buktinipun penjawate bodhol 
setunggal. Lajeng kula pendhet menika kagem bukti nggen kula manah 
kenging menika kula lintoaken. 
Baladewa : Kowe ki sing kleru. Iki wulu ki diijolke putri. 
Kresna : Menapa wonten jamak lumrahipun wulu dinggo ijol putri ? 
Baladewa : Ora ana jamak lumrahe goblok ! Wulu kok diijoli putri ki 
nalare piye. Manuke sing dibutuhke dudu wulu. Gombal ! Ngalih ! 
Karna : Mangka isine biyawara sapa manah manuk rak ngaten ta. 
Baladewa : Lho isine sapa manah. 
Kresna : Jane ki manut melu ngendi ta kuwi. Kok ngewangi kana kene. 
Baladewa : Wis wose piye ? 
Kresna : Ingkang dibetahaken menika Peksi Dewata sanes wulunipun. 
Baladewa : Sing dibutuhke ki manuke dudu wulune. Nek wulu galo 
kurungan okeh ! Kowe njukuk wulu nggon kurungan pa piye ! 
Karna : Haa ora wurung ya ngewangi adhine. Nyat ya setelane kok. Sijine 
lutung sijine bule. 
Baladewa : Huss cangkeme ! Wong tuwa we kok digarapi. Okeh-okeh aja 
madani Baladewa ngerti, mudheng apa ora. Ora kena kaya ngono kuwi. 
Karna : Hayah apa, pancen wis eko. Wis wis marai bule. 
Baladewa : Woo wong iki tak kapakne ya. Madani ya madani ning aja 
Baladewa. Kuwi dadi sirikaku mudheng ora. Lunga !! 
Karna : Lunga lunga apa. Bule. 
Baladewa : Waa cangkeme keparat !! 
 
Sampak. Karna dihajar Baladewa. Tampil Permadi dan Petruk. 
Permadi : Petruk. 
Petruk : Kula. 
Permadi : Kowe krungu apa ? 
Petruk : Krungu udan haha. Hayo nek ngene iki dha muliha cah. Nek 
udan ngene iki dha muliha, ngko rak thili-thili thil. Pripun gus ? 
Permadi : Petruk. 
Petruk : Nun. 
Permadi : Ana kabar apa ? 
Petruk : Negara Cempala ngentenke sawem.. bara. 
Permadi : Sayembara. 
Petruk : Nggih sayem sayembara. 
Permadi : Surasane ? 
Petruk : Sapa bisa manah manuk Dewata kena diganjar putri Dewi 
Drupadi. 
Permadi : Petruk. Mesakake temen lelakone kakang mbok Drupadi 
garwane kakang Puntadewa. 
Petruk : Nek isine biyawara ngaten napa ndara mboten pingin tetulung. 
Nek nganti dhawah sinten-sinten hara cobi. 

Permadi : Wis ora karu-karuan. Kepiye Petruk. 
Petruk : Nek pancen ngaten ya ndang dianu ah. 
Bagong : Ya aja banget-banget ta Truk Truk. Ya arepa piye-piye apa 
kelakon tempene dilemper, ya aneh. Ipene kok dilemper. 
Petruk : Hayah. Nek butuh ki ra perduli. Kersane pripun la ? 
Permadi : Petruk. 
Petruk : Laa. 
Permadi : Aku manut rigenmu. 
Petruk : Dipanah ! 
Permadi : Yen pancen mengkono Petruk mara ayo tutna laku jantraku. 
 
Sampak. Permadi bersiap memanah. Pocapan. 
 Angembat panah sang Pamadi wonten sangandhaping mandera 
sengkeran. Kocap, prayitna sang Peksi Dewata dupi mulat sang Pamadi 
den angembat langkap. Panah dereng uwal saking kendhenging langkap, 
Dewata tumurun mencok dhateng bedhore warastra. Dadya kagyat sang 
Pamadi. 
 
Sampak. Peksi Dewata hinggap dipanah. Ayak-ayak. Tampil Drupada, 
Drupadi, Kresna, Baladewa, Permadi. Pathetan. 
Drupada : Kaya anakku Permadi ingkang sowan. 
Kresna : Dhimas Permadi. 
Permadi : Kula wonten dhawuh. 
Kresna : Gothong-gothong mbopong Peksi Dewata. 
Permadi : Inggih kaka prabu mapan mekaten. Paman, paman prabu. 
Drupada : Permadi priye ? 
Permadi : Labet pangestu paduka paman. Permadi dumugi alun-alun 
negari dereng ngantos lumepas jemparing, Peksi Dewata sampun 
mandhap saking mendera sengkeran mencok dhateng bedhoring 
warastra. 
Drupada : Oh Permadi. Pinasthi keparenging jawata Permadi anglengser 
garwane rakamu si Puntadewa. Anak prabu. 
Kresna : Kula paman. 
Drupada : Cethanipun Permadi ingkang saged manah Peksi Dewata. 
Kresna : Mekaten paman. Kaluhuran dhawuhing paman. 
Drupada : Keparenga anekseni awit mangsakala mangke Drupadi kula 
lilakaken dados jatukramaning Permadi. 
Baladewa : Inggih paman. Kula nekseni, kula nekseni bilih Drupadi 
sampun tetep dados garwaning Permadi. 
Kresna : Menawi tetela mekaten paman. Keparenga mire saking 
palenggahan perlu maringi wanci dhateng kekalih. 
Drupada : Inggih ngger. Menawi pancen mekaten kula dherekaken 
sumene wonten pakuwon sawetawis. 

Sampak. Drupada, Kresna dan Baladewa pergi meninggalkan Permadi 
dan Drupadi. 
Permadi : Aja dadi penggalihmu. Ya senadyan nalika semana tetep dadi 
kadangku garwane kakang mas Puntadewa. Nanging samengko raden 
ayu wis kadhaupake lawan Permadi. 
Drupadi : Dhuh raden apa ndika mentala apa kang wus didhawuhake 
rama prabu. 
Permadi : Yen pancen wus pinasthi keparenging jawata judu mengkono 
ora kena selak anyelaki marang lelakon. 
Drupadi : Raden. Apa paduka ora welas karo Raden Punta ingkang 
nedheng jengkar. 
Permadi : Nyatane kakang mas Punta wis ora kondur raden ayu. Mula 
yaw is pupusna marang papasthen balia sumendhe keparenging jawata. 
Wiwit mangsakala iki raden ayu Drupadi ngladenana marang Permadi. 
Drupadi garwaku wong ayu garwaku wong kuning mula ayo nimas. 
Dewata. 
Peksi : Apa raden. 
Permadi : Kok ora basa ? 
Peksi : Nyuwun pangapura Raden Permadi arep ngapa ? 
Permadi : Nyaketi garwaku Dewi Drupadi. 
Peksi : Nyaketi priye ? 
Permadi : Merga sejatine Drupadi wis diparingake dadi garwaku. Mula 
nedya ndak rasuk sejatining priya wanodya. 
Peksi : Wong kok landhep dhengkul temen Permadi Permadi. Mbok ya 
nyawang kanthi pratitis aja nyawang nganggo netra walaka. Nanging 
sawangen kanthi sawangan batin aku sapa. 
Permadi : Ya wis. (Permadi pergi) 
Drupadi : Dewata. 
Peksi : Raden ayu. Ana dhawuh apa. 
Drupadi : Wekasan saiki ki Dewata ora basa karo aku sebabe apa. Lha kok 
malah ngalang-ngalangi kekarepane Permadi. 
Peksi : Raden ayu mula aku tansah caket lawan raden ayu satemene aku 
sing ora lila yen ta raden ayu digarwa sapa wae kalebu Permadi. Nadyan 
Permadi bagus nanging Dewata ora lila. 
Drupadi : Sababe apa ? 
Peksi : Tinimbang diwengku karo Raden Permadi luwih becik tak pek 
dhewe. 
Drupadi : Bat tobat tobat. Ing ngatase kowe wujud manuk kaya 
mengkono. Lha kok nduwe tembung sing kaya ngono. Dewata 
ngrumangsanana kowe ki manuk. 
Peksi : Nadyan manuk ning aku ki ya lanang. Mula wis mestine raden 
ayu ndak jatukrama. 

Drupadi : Bat tobat. Ing ngatase manuk kok clandhakan nduwe pangucap 
sing kaya mengkono. Aja kok bacutke ya Dewata. 
Peksi : Nimas mestakaning pun kakang. Gage nimas suwawi ndak emban 
suwawi ndak pondhong. Wit ningkang puja pengawak angganasari, rum-
rum bintarum kembang cepaka, sela rekta kang munggwing kartika baya 
amung nimas mirahing pun kakang. Lung gadhung sapa rambatanmu 
mbang kecubung lara ngedani. Mesema sak berengan ndak bunteli 
poncoting sesondher ginawe usadaning wuyung. 
Drupadi : Dewata Dewata mbok ya aja kaya mengkono. 
Peksi : Apa kirane Dewata ora wenang mengku garwa Drupadi ? 
 
Pathetan. Peksi Dewata berubah menjadi Puntadewa. 
Pathetan Manyura 
Jahning yahning talaga, 
Mambang kang pas wulan upamaneka, O, 
Lintang tulya kusumayana sumawur, 
Lintang tulya kusumayana sumawur, O. 
 
Puntadewa : Raden ayu apa wis ora mestine yen ta pun kakang anggarwa 
marang Drupadi. Ndak kira lumahing jagad kureping akasa ora ana 
ingkang wenang nggarwa marang raden ayu kajaba mung kakang. Nimas 
aja leleda aja wangkok, pangiraku jagad rumangsa suwung yen ora 
sesandhingan karo raden ayu. 
Drupadi : Bat tobat. Yen miturut wicarane ukeling basa racikane tembung 
ora siwah kaya Raden Puntadewa ning kok wujude manuk. 
Puntadewa : Mula nadyan mengkono ayo nimas ladenana pun kakang. 
Drupadi : Bat tobat ora pangling menika pangeran Puntadewa. 
 
Sampak. Drupadi menoleh tetapi Puntadewa berubah kembali menjadi 
Peksi Dewata. 
Drupadi : Ana wewayangan gelung keling bareng ndak toleh kok jebul 
manuk. 
Peksi : Arepa manuk ning yen bisa gawe senenging rasamu apa ora 
kelakon raden ayu. Mbok ya ayo aja leleda, wong wis noleh kok banjur 
mungkur meneh ki sebabe apa. Wong ayu nadyan pun kakang bisa gawe 
leganing rasamu (Peksi berubah menjadi Puntadewa. Petruk tampil 
mengambil Dewata). Baya nimas mirahing pun kakang mbang kecubung 
ngedani sapa rambatanmu kajaba pun kakang nimas. 
Drupadi : Raden ! 
Sampak. Drupadi memeluk Puntadewa. 
Drupadi : Mboten nginten paduka sampun rawuh saestu raden. 

Puntadewa : Drupadi kawruhana pun kakang kang sesinglon dadi Peksi 
Dewata. Wigatine pun kakang kepingin tapa supaya bisa nurunake wiji 
ratu. 
Drupadi : Mekaten. 
Drupada : Ee iki sapa iki ! 
 
Sampak. Datang Drupada, Kresna, Baladewa. 
Drupada : Lha kok malah Punta wus gandheng karo Drupadi. 
Puntadewa : Rama estonipun ingkang sesinglon Peksi Dewata kalawau 
pun Puntadewa. 
Kresna : Layak ambak manuk kok aluse ora jamak. 
Baladewa : Ambak manuk kok klimis. Apa manuk ya dilengani. 
Drupada : Punta. 
Puntadewa : Wonten dhawuh. 
Drupada : Tapa sing kok karepake ? 
Puntadewa : Nyuwun wijining kraton. Satemah salebete kula sesinglon 
dados Peksi Dewata kula sampun kaparingan wahyu ingkang winastan 
Pudhak Putih Cepaka Retna. 
Drupada : Pudhak Putih Cepaka Retna. 
Puntadewa : Makaten. 
Kresna : Yayi. Pudhak Putih Cepaka Retna menika dados gegambaring 
wanita ingkang sulistya ing warna wanita ingkang setya tuhu datheng 
kakung. Nyata sampun trep menawi yayi Drupadi dados garwane yayi 
Puntadewa. 
Baladewa : We ladalah. Kula memuji yayi, mugi-mugi kudangan ingkang 
sampun kacenthang wonten ing pralampita wau dadosa kasunyatan. Yayi 
Drupadi tetep setya dhateng kakung. 
Kurungan ngamuk ! Kurungan ngamuk ! 
 
Sampak. Petruk datang. 
Petruk : Kepareng dhateng para piyantun, kula ngaturaken lampahan 
benjing enjing Pejahipun Minakjingga. 
Kresna : Wong edan. 
Petruk : Eh tenan wonten kethoprakan ider bendhe. 
Baladewa : Petruk ! Ora matur sak tenane, jejegi kowe ! 
Petruk : Laporan. Ada kurungan membuat onar. Kurungan bisa berjalan, 
sekian laporan selesai. 
Kresna : Wong edan ora tata. Kaka prabu wonten kurungan ngamuk. 
Baladewa : Ora pati ndugamana. Kaya ngapa kurungane ! 
 
Sampak. Baladewa menghadang kurungan. 

Baladewa : Kurungan, kurungan apa. Gawe rusaking pethetan-pethetan 
jro dhatulaya. Gawe rusaking wewangunan. Ngambrolake bata nganti 
pirang-pirang ngono. Pancen kowe kurungan panuksmaning iblis laknat ! 
 
Baladewa melawan kurungan ngamuk, tapi Baladewa kalah. Permadi 
datang memanah kurungan. Kurungan berubah wujud menjadi 
Bratasena, Nakula dan Sadewa. Kresna datang. 
Kresna : Apa sing dadi kurungan mau si adhi ? 
Bratasena : Mapan mengkono. Manuke mbarep kakangku, kurungane 
aku, kembar dadi wadhah pakan wadhah banyu. 
Kresna : Oo kuwi dadi wadhah pakan wadhah banyu. 
Bratasena : Kresna kakangku iya. Gandheng Puntadewa kakangku wis 
badhar mula aku ya ndang kepingin ruwat. 
Kresna : Yen mengkono isih ana mungsuh kepingin ngayunake yayi 
Drupadi. Balekna. 
Bratasena : Yoohh ! 
 
Sampak. Menghadang Jungkung Prakosa. 
Prakosa : Sapa ? 
Bratasena : Bratasena. Sapa ? 
Prakosa : Ratu Paranggubarja Jungkung Prakosa. Kakangne Jungkung 
Darmaya, anu Mardeya. 
Bratasena : Arep apa ? 
Prakosa : Jaluk Drupadi. Ora ngulungake Dewi Drupadi, Negara Cempala 
ndak dadekake segara geni. 
 
Sampak. Bratasena melawan Jungkung Prakosa. Jungkung Prakosa 
mati. 
Bratasena : Gogohi rempelamu. Amuk sura mrata sapa kepingin bebela 
patine Jungkung Prakosa. 
 
Sampak. Tampil Permadi menghadang Jungkung Mardeya. 
Mardeya : Ora trima sedane kakang Prabu Jungkung Prakosa. Ora 
nglilakake Drupadi. 
Sampak. Permadi melawan Jungkung Mardeya, lalu Permadi 
mengeluarkan pengabaran dan semua musuh tersingkirkan. Bratasena 
tayungan. Iringan berubah menjadi Ayak-ayak. Tampil Drupada, 
Kresna, Puntadewa, Drupadi, Bratasena dan Permadi. Tancep kayon. 

LAMPIRAN 2 
TRANSKIP IRINGAN 

 

LOKANANTA, Gd. Kt. 2 kr. mg. 4 Sl. Nem 

Buka: 2 21yt .1.1 .2.y .tew .etgy 

X║  ..12  1yte  ytew  .etny 

   ..12  1yte  ytew  .etnyW 

   22..  22.3  556.  335n6** 

   356!  6535  2356  353g2 

Ngelik :  55..  5532  5653  212nyE 

    33..  6535  2353  212nyW 

    22..  22.3  5653  21yntQ 

    11..  321y  .tew  .etgy   ║ 

Umpak:**  .@.!  .6.5  .6.5  .3.g2 

Inggah: ║  .3.5  .6.5  .2.3  .1.ny 

    .3.6  .3.5  .2.3  .1.ny                           

.3.2  .3.2  .5.3  .y.nt 

   .2.1  .2.y  .e.w  .1.gy 

   .3.2  .t.e  .t.w  .1.ny 

   .3.2  .t.e  .t.w  .1.ny 

   .3.2  .3.2  .5.3  .5.ny 

  .@.!  .6.5  .6.5  .3.g2  ║ 

MAHESA KURDHA, Lcr. Pelog Nem 

Buka :         g5 

 ║  A : .6.5  .3.2  .3.2  .6.g5 

   B : .6.5  .3.2  .3.2  .6.g5 

   C : .6.5  .2.1  .2.1  .6.g5 

   D : .6.5  .2.1  .2.1  .6.g5 

   E : .1.6  .3.2  .3.2  .6.g5 ║ 

ALAS PADHANG, Ktw. Gd. kt. 2 kr. mg. Ldr. Sarayuda Pelog Nem 

Buka :  3  .3.2  .321  ..12  321y  2321  ytwge 

 ║ twe.  ytew  5653  21yntQ 

   11..  321y  2321  ytwge ║ 

Lik      66..  6656  356!  653n5Q 

   !!..  #@!6  356!  652g3 

   twe.  ytew  5653  21yntQ 

   11..  321y  2321  ytwge ║ 

 ║  .635  6!@n!  #@65  356n! 

   #@65  323n5  !@!6  532g3 

   .32.  232n1  .12.  232n1 

   .66.  636n5  6532  565g3 ║ 

LALER MENGENG, Gd. kt. 2 arang mg. Ldr. Sl. Sanga 

Buka: .5.5  356!  .!.@  .6.5 35.2  356g5 

║  ..5.  5565  22.3  56!6 

  ..6.  6653  23.1  235n3 

  ..3.  3323  55..  1121 

  ..1.  1121  3212  .1ynt 

  .yt.  ty12  1312  .1yt 

  ..5.  55..  5565  356n! 

  .#.@  .!65  35.2  356g5  ║ 

Peralihan ke Ldr.  .2.1  .y.gt 

  ...2  ...1  ...y  ...nt 

  ...2  ...1  ...5  ...n3 

  ...5  ...3  ...5  ...n3W 

  ...6  ...5  ...2  ...g1 

  ...6  ...5  ...2  ...n1 

  ...6  ...5  ...2  ...n1W 

  ...3  ...2  ...3  ...n2 

  ...3  ...2  ...y  ...gt  ║ 

KEMUDA, Pl. Nem 

Buka : Kendhang     g6 

 ║ 2626  2626  56!@  %#@!  654g5 

   4245  4245  3356  353g2 

   5653  5653  524g5 

   4245  4245  3212  321gy 

   2626  2626  3323  @!@!  654g5 

   4245  4245  3212  321gy  ║ 

LARAWUDU, Gd. kt. 2 kr. mg. Ldr. Sl. Sanga 

Buka :  .556 !656 .6!. !652 .y12 112g1 

 ║ j21yty 12.y  12..  112n1 

   j21yty 12.y  12..  112n1 

   .235  ..5.  55.6  !65n6 

   j.56!. !652  .y12  112g1 ║ 

Lik 

      ..!.  !!@!  #@!@  .!6n5 

   .6@!  ..!.  #@!@  .!6n5 

  .6@!  ..!.  #@!@  .!@n6 

  j.56!. !652  .y12  112g1 ║ 

         ║   .5.6  .2.n1  .5.6  .5.n6 

 .5.6  .3.n5  .2.1  .y.gt 

 .1.y  .e.nt  .1.y  .e.nt 

 .1.y  .e.nt  .2.3  .2.g1 ║ 

